
SURAH PERHIASAN e l§552

Surah: 43 Juzuk: 25 Bil. Ayat: 89

Dengan nama Allah Yang Maha Pemurah, Mé&;‘;fﬁ;ﬁ\ 23

lagi Maha Mengasihani.

1. Haa, Miim. o

2. Demi Kitab (al-Quran) yang jelas. & ol e

3. Sesungguhnya Kami jadikannya JE G| L,ij_/ch\zjfe ez G|
sebagai al- Quran yang _ Az
diturunkan dalam bahasa Arab, s
semoga kamu memahaminya.

4. Dan sesungguhnya al-Quran @;j’\;/v\;?ﬁj :};,’f;g
itu berada dalam Ummul Kitab - ; & 5es
(Lauh Mahfuz)" di sisi Kami, A
amat tinggi (kemuliaannya)
lagi amat banyak mengandungi
hikmabh.

5. Maka apakah Kami akan berhenti RS ALS PP AOP L

menurunkan al-Quran (sebagai
peringatan) kepada kamu
kerana kamu adalah kaum yang
melampaui batas?

6. Dan betapa banyak para nabi & =AY o e Bz 55
yang Kami telah utuskan kepada
umat yang terdahulu.

7. Tiada seorang nabi pun yang N /\j L2 g3

datang kepada mereka, kecuali R
®S

mereka mempersendakannya.

8. Maka Kami binasakan orang 55\ Bk e SEITE 56
yang paling hebat kekuatannya

1 Lauh Mahfuz ialah kitab yang terpelihara daripada penambahan, pengurangan,
penyelewengan dan perubahan. (Ibn Kathir 4: 212). Ia mengandungi suratan taqdir
manusia.

daripada mereka. Perumpamaan GO \ea

10.

11.

12.

13.

umat-umat terdahulu telah pun
disebut berulang kali (di dalam
al-Quran).

Sesungguhnya jika engkau
(wahai Muhammad) bertanya
kepada mereka (yang musyrik)
itu: «Siapakah yang menciptakan
langit dan bumi?» Pasti

mereka akan menjawab: «Yang
menciptakannya ialah Allah
Yang Maha Perkasa lagi Maha
Mengetahui.

(Dialah Tuhan) yang telah
menjadikan bumi bagi kamu
sebagai hamparan, dan Dia telah
mengadakan bagi kamu jalan-
jalan di bumi, semoga kamu
mendapat hidayah.

Dan (Dialah) yang menurunkan
hujan dari langit dengan kadar
yang tertentu, lalu Kami hidupkan
dengan hujan itu negeri yang mati
(tandus). Demikianlah kamu akan
dikeluarkan (dari kubur).

Dan (Dialah) yang menciptakan
semua berpasang-pasangan,

dan Dia menjadikan untuk
kamu kapal-kapal dan binatang-
binatang ternakan untuk kamu
tunggangi.

Supaya kamu duduk di
atasnya, kemudian kamu
mengingati nikmat Tuhan
apabila kamu menaikinya,
serta kamu (bersyukur dengan)

mengucapkan: «Maha Suci
Tuhan yang telah memudahkan
kenderaan ini untuk kami,
sedangkan kami sebelum ini tidak
mampu menguasainyay.

14. «Dan sesungguhnya kepada @ = J’;l;a..’;!f{‘\j\g
Tuhan kamilah, kami akan
kembaliy.

15. Mereka menjadikan sebahagian SN 2 e Al a5
daripada hamba-hambaNya i &
scbagai anak bagiNya'".
Sesungguhnya manusia yang
demikian benar-benar kafir yang
nyata.

16. Patutkah Dia mengambil anak PN, ! A
perempuan daripada yang P i
diciptakanNya dan memberikan Do
anak lelaki kepada kamu?

17. Dan apabila disampaikan berita e NG \,,;_)(«-h.)o- Al
gembira kepada salah seorang FARTRLE
daripada mereka dengan © "’dﬂs: “}L
(kelahiran anak perempuan)
yang dijadikannya perumpamaan
dengan Allah Yang Maha
Pemurah, wajahnya menjadi
muram (kerana bersedih), dan dia
menahan perasaan marah dalam
hati.®

18. Wajarkah (dijadikan anak Allah \_,,A_\(g P JLL ua _j\
itu, perempuan) yang biasanya &
dididik dan dibesarkan dalam

1 Orang musyrikin mengatakan bahawa malaikat-malaikat itu adalah anak-anak perempuan
Allah, sedangkan malaikat itu sebahagian daripada makhluk dan ciptaanNya.

2 Bilamana seseorang itu dikhabarkan tentang kelahiran anaknya yang perempuan,
wajahnya menjadi merah padam kerana malu, sedangkan dia sendiri mengatakan Allah
mempunyai anak perempuan.

19.

20.

21.

22.

perhiasan, sedangkan dia
semasa bertelingkah tidak dapat
memberikan bukti yang jelas? (V

Dan mereka juga menjadikan
para malaikat, hamba-hamba
(Allah) Yang Maha Pemurah
itu daripada jenis perempuan.
Apakah mereka menyaksikan
penciptaan (para malaikat
itu)? Kelak akan dituliskan
kesaksian mereka dan
mereka akan diminta untuk
bertanggungjawab.

Mereka berkata: «Jika Allah Yang
Maha Pemurah itu menghendaki
tentulah kami tidak menyembah
malaikat ituy». (Sebenarnya)
mereka tidak mempunyai
sebarang ilmu pun tentang kata-
kata mereka (yang demikian),
mereka hanyalah orang yang
berdusta.

Pernahkah Kami memberikan
mereka sebelum al-Quran ini
sebuah kitab (yang membenarkan
dakwaan mereka), lalu mereka
berpegang teguh dengannya?

Bahkan mereka berkata:
«Sesungguhnya kami telah
mendapati nenek moyang kami
berpegang pada satu agama, dan
sesungguhnya kami mendapat
petunjuk untuk mengikuti jejak
merekay.

@u}ﬁﬁ/ﬁl@u

r«éfw sz
@/ Ji’/ , \§ Z)A-’\S:‘i

1 Ayat ini menggambarkan kelemahan wanita dalam pertengkaran, lalu bagaimana

mungkin ia dijadikan anak Allah Yang Maha Sempurna?

23. Demikianlah Kami tidak
mengutus sebelummu (wahai
Muhammad) kepada sesebuah
negeri, seorang rasul pemberi
peringatan, melainkan
orang yang berada dalam
kemewahan di negeri itu
berkata: «Sesungguhnya kami
dapati nenek moyang kami
berpegang pada satu agama,
dan sesungguhnya kami hanya
mengikuti jejak merekay.

24. Rasul itu berkata: «Adakah
(kamu akan mengikut mercka)
walaupun aku membawa
kepada kamu agama yang
lebih baik daripada agama
nenek moyang kamu?» Mereka
menjawab: «Sesungguhnya
kami mengingkari apa yang
kamu diperintahkan untuk
menyampaikannyay.

25. Maka Kami balas kekufuran
mereka dengan azab yang
membinasakan. Maka
perhatikanlah bagaimana
kesudahan orang yang
mendustakan para rasulnya.

26. Dan ketika Ibrahim berkata
kepada bapanya dan kaumnya:
«Sesungguhnya aku berlepas diri
daripada apa yang kamu sembahy.

27. «Kecuali (kamu menyembah) Dia
yang menciptakan aku, kerana
sesungguhnya Dia akan memberi
hidayah kepadakuy.®

z»,ws,ywmu»uj&a;”

1 Nabi Ibrahim a.s tidak menyembah berhala-berhala yang disembah kaumnya.

28.

29.

30.

31.

32.

Dan Ibrahim menjadikan
kalimah tauhid itu kekal pada
keturunannya, supaya mereka
kembali.®V

Bahkan Aku memberikan mercka
dan nenek moyang mereka
menikmati kesenangan hidup,
sehingga datang kepada mereka
kebenaran (al-Quran), dan
seorang Rasul yang memberi
penjelasan.®

Dan ketika kebenaran (al-
Quran) itu sampai kepada
mereka, mereka berkata:
«Sesungguhnya ini adalah sihir,
dan sesungguhnya kami tetap
mengingkarinya.

Dan mereka berkata: «Kenapa al-
Quran ini tidak diturunkan kepada
seorang besar (yang kaya dan
berpengaruh) dari salah sebuah
dua negeri (Mekah dan Taif)
itu?»®

Apakah mercka yang membahagi-
bahagikan rahmat Tuhanmu?
Kamilah yang menentukan segala
keperluan hidup mereka dalam

kehidupan dunia, dan Kami telah

ORI AL

Jg,w‘vj\fﬁw

1 Ibrahim a.s menjadikan kalimah tauhid sebagai pegangan bagi keturunannya sehingga
jika terdapat di kalangan mereka yang menyekutukan Allah, mereka kembali kepada

tauhid itu.

2 Sebahagian keturunan Ibrahim a.s ada yang melupakan kalimah tauhid. Allah tidak
mengazab mereka, tetapi memberikan kenikmatan yang patut mereka syukuri. Mereka
tidak bersyukur, bahkan menurut keinginannya. Oleh itu Allah menurunkan al-Quran dan
mengutus seorang Rasul untuk membimbing mereka.

3 Mereka mengingkari wahyu dan kenabian Muhammad s.a.w kerana menurut mereka,
seseorang yang diutus menjadi rasul hendaklah seorang yang kaya dan berpengaruh.

33.

34.

3s.

36.

meninggikan darjat sebahagian
daripada mereka agar sebahagian
mereka dapat memanfaatkan
sebahagian yang lain. Dan rahmat
Tuhanmu lebih baik daripada apa
yang mercka kumpulkan.

Dan jika bukan kerana
menghindarkan manusia
menjadi umat yang satu (dalam
kekafiran), pasti Kami telah
buatkan bagi orang yang kafir
kepada (Allah) Yang Maha
Pemurah, bumbung-bumbung
mereka daripada perak, begitu
juga tangga-tangga yang mereka
naiki (daripada perak).

Dan pintu-pintu rumah mereka
(daripada perak juga), dan katil-
katil yang mereka berbaring di
atasnya (juga daripada perak).

Serta pelbagai barang perhiasan
(keemasan). (Ingatlah), segala
yang tersebut itu tidak lain
hanyalah merupakan kesenangan
hidup di dunia, dan kesenangan
hari akhirat di sisi Tuhanmu
adalah khusus bagi orang yang
bertakwa.

Dan sesiapa yang tidak
mengendahkan pengajaran
(al-Quran oleh Allah) Yang
Maha Pemurah, Kami akan
biarkan syaitan (menghasut dan
menyesatkannya), lalu syaitan itu
menjadi temannya yang paling
rapat.

4

37. Sesungguhnya syaitan itu tetap Sj;ié‘-/,jgu@\ ga)ibi\féi 255
menghalangi mereka daripada & 5y »i;\
jalan yang benar, sedangkan
mereka menyangka bahawa
mereka orang yang mendapat
hidayah.

38. Sehingga apabila dia datang agpeeton U cH
kepada Kami (pada hari oK <5 2575 23

. . O A AN IE
kiamat), berkatalah dia (kepada o

syaitannya): «Alangkah baiknya
jika jarak antara aku dengan
engkau sejauh timur dengan
barat! Kerana engkau adalah
teman yang paling jahaty.

39. «Pada hari ini, setelah nyata
bahawa kamu telah menzalimi
diri sendiri, (maka apa yang kamu
cita-citakan itu) tidak sama sekali
akan memberi facdah kepada
kamu, kerana sesungguhnya
kamu dan teman kamu itu tetap
menderita bersama-sama di dalam
azaby.

40. Maka adakah engkau (wahai Faalesd
Muhammad) mampu menjadikan A 85
orang yang pekak itu mendengar, ® %&W@u\{
atau menunjukkan jalan kepada
orang yang buta (mata hatinya),
dan juga orang yang berada
dalam kesesatan yang nyata?

41. Sesungguhnya jika Kami ORISR DI
wafatkan engkau (sebelum Kami
perlihatkan kepadamu azab yang
akan menimpa mereka), maka
sesungguhnya Kami tetap akan
menyeksa mereka.

42,

43.

44.

45,

46.

47.

48.

Atau sekiranya Kami (hendak)
memperlihatkan kepadamu apa
yang Kami janjikan kepada mereka
(daripada azab)V, maka Kami tetap
berkuasa terhadap mereka.

Maka berpeganglah kepada al-
Quran yang telah diwahyukan
kepadamu kerana sesungguhnya
engkau berada di jalan yang lurus.

Dan sesungguhnya al-Quran itu
suatu peringatan kepadamu (wahai
Muhammad) dan kepada kaummu
dan kelak kamu semua akan disoal.

Dan bertanyalah kepada umat
para rasul yang Kami utuskan
sebelummu. Pernahkah Kami
menetapkan sebarang tuhan untuk
disembah, selain daripada Allah
Yang Maha Pemurah?

Sesungguhnya Kami telah
mengutuskan Musa dengan
mukjizat Kami kepada Firaun
dan kaumnya, lalu dia berkata:
«Sesungguhnya aku adalah rasul
daripada Tuhan semesta alamy.

Maka apabila dia datang kepada
mereka dengan mukjizat-mukjizat
Kami, mereka dengan serta-merta
mentertawakannya.

Dan Kami tidak memperlihatkan
suatu mukjizat kepada mereka
kecuali (mukjizat itu) lebih besar
daripada mukjizat-mukjizat (yang

—~

1 Kemenangan Nabi Muhammad Sallallahu ‘alaihi wasallam dan kehancuran kaum

musyrik.

sebelumnya). Dan Kami timpakan
kepada mereka dengan azab'",
semoga mereka kembali (ke jalan
yang benar).

49. Dan (apabila bencana itu 2o W S SUA P
menimpa mereka), mereka
merayu kepada Musa dengan
berkata: «Wahai ahli sihir,
berdoalah kepada Tuhanmu
untuk keselamatan kami
dengan (kemuliaan) pangkat
nabi yang diberikan kepadamu,
sesungguhnya kami akan menjadi
orang yang mendapat hidayah».

50. Setelah Kami hapuskan azab itu SOOI Eea b
daripada mereka, mereka terus A% K-
memungKkiri janjinya.

51. Dan Firaun pula menyeru kepada w453 3535655
kaumnya, katanya: «Wahai c L 575

9 . é\lﬁ /é)&.ﬁ
kaumku! Bukankah kerajaan o P
negeri Mesir ini milikku, dan )5ner SOl 5E
sungai-sungai ini mengalir di
bawabh (istana) ku? Tidakkah
kamu melihatnya?
52. «Bahkan aku lebih baik daripada Igosh L;ff\l;&éj{;‘)\f\ 3

(Musa) yang hina ini, dan yang
hampir tidak dapat menjelaskan
perkataannya.

53. «(Jika benar dia seorang rasul)
maka mengapa tidak dipakaikan
kepadanya gelang emas (yang
menandakan dia seorang
pemimpin), atau datang para

1 Azab di sini ialah azab duniawi sebagai ujian dari Allah, seperti kekurangan makanan,
jangkitan hama tumbuh-tumbuhan dan lain-lain.

malaikat bersamanya untuk
mengiringinya."

54. Maka Firaun memperbodohkan ),i;E ARSI ESA
kaumnya, lalu mereka
mentaatinya. Sesungguhnya
mereka itu adalah kaum yang
fasiq.

55. Maka ketika mereka
menyebabkan Kami murka,
Kami seksa mereka, lalu Kami
tenggelamkan mereka semuanya
(di laut).

56. Maka Kami jadikan mercka
sebagai contoh dan pengajaran
bagi orang yang kemudian.

57. Dan ketika (Isa) putera Maryam BB S/
dijadikan perumpamaan, s
(untuk membantahmu wahai
Muhammad), tiba-tiba kaummu
bersorak kerananya.®

58. Dan mereka berkata lagi: éjijg;\;ii é‘\ SR ES
«Manakah yang lebih baik, apa
yang kami sembah atau Isa?»

Dan mereka tidak mengemukakan
perbandingan itu kepadamu

1 Allah tidak memakaikan gelang emas kepada Musa a.s kerana kebiasaan mereka, bila
seseorang diangkat menjadi pemimpin, mereka memakaikan gelang dan kalung emas
sebagai tanda kebesaran.

2 Ayat 57 dan 58 menceritakan ketika Rasulullah s.a.w membaca surah al-Anbiya’ ayat 98
yang ertinya: “Sesungguhnya kamu dan apa yang kamu sembah selain Allah adalah kayu
bakar Jahannam”. Maka Abdullah bin az-Zab’ari at-Tamimi bertanya: “Apakah Isa juga
akan menjadi kayu bakar neraka Jahannam seperti berhala-berhala mereka?” Rasulullah
terdiam dan mereka mentertawakannya. Lalu menanyakan lagi, mana yang lebih baik
antara berhala-berhala mereka atau Nabi Isa a.s. Pertanyaan mereka ini hanya mencari
perselisihan bukan mencari kebenaran. Jalan fikiran mereka adalah kesalahan yang besar.
Nabi Isa a.s tidak mengetahui bahawa beliau disembah dan tidak pula rela dijadikan
sembahan.

59.

60.

61.

62.

63.

(wahai Muhammad) kecuali
untuk membantah, bahkan
mereka itu adalah kaum yang
suka bertelingkah.”

Isa itu hanyalah seorang hamba
yang Kami telah kurniakan
nikmat kepadanya (dengan
pangkat kenabian), dan Kami
jadikan dia sebagai contoh bagi
kaum bani Israel.

Dan jika Kami menghendaki,
pasti Kami berkuasa menjadikan
para malaikat menggantikan
kamu (menjalankan urusan) di
muka bumi.

Dan sesungguhnya Isa menjadi
tanda kebenaran hari kiamat,
maka janganlah kamu ragu-ragu
tentangnya (hari kiamat) itu dan
ikutlah aku. Inilah jalan yang
lurus.

Dan janganlah syaitan
menghalang kamu (dari jalan
yang benar). Sesungguhnya
syaitan itu musuh yang nyata bagi
kamu.

Dan ketika Isa datang (kepada
kaumnya) dengan membawa
bukti yang nyata, dia berkata:
«Sesungguhnya aku datang
kepada kamu dengan membawa
hikmah® (ajaran Tuhan) dan
untuk menerangkan kepada kamu
sebahagian daripada (perkara

DL 2 T e ot | 5T
LUASYe ieElA, 4l

1 Ayat ini menegaskan pandangan Islam terhadap kedudukan Nabi Isa a.s.
2 Hikmah di sini ialah kenabian, Injil dan hukum.

64.

65.

66.

67.

68.

69.

70.

71.

agama) yang kamu bertelingkah
tentangnya. Maka bertakwalah
kepada Allah dan taatlah
kepadaku.

«Sesungguhnya Allah, Dialah
Tuhanku dan Tuhan kamu, maka
sembahlah Dia. Inilah jalan yang
lurusy.

Maka golongan yang ada saling
bertelingkah sesama mereka.
Maka kecelakaanlah bagi orang
yang zalim itu lantaran azab pada
hari yang sangat pedih.

Tiada lagi yang mereka tunggu
kecuali hari kiamat yang akan
datang kepada mereka secara
mengejut sedangkan mereka tidak
menyedari.

Teman-teman karib pada hari itu
saling bermusuhan antara satu
sama lain, kecuali orang yang
bertakwa.

«Wahai hamba-hambaKu! Pada
hari ini kamu tidak akan merasai
ketakutan dan kamu pula tidak
akan bersedihy.

(Mereka itu ialah) orang yang
beriman kepada ayat-ayat Kami,
serta mereka adalah orang yang
berserah diri.

Masuklah ke dalam syurga,
kamu dan pasangan kamu akan
digembirakan.

Diedarkan kepada mereka piring
besar dan gelas daripada emas.

Di dalamnya pula disediakan apa f & 55 uuf M\ﬁw 5
yang dikehendaki oleh nafsu serta & e \Gask i N ”31\

72.

73.

74.

75.

76.

77.

78.

79.

dipandang indah oleh mata, dan
kamu kekal di dalamnya.

Dan (dikatakan lagi kepada
mereka): «ltulah syurga yang
diwariskan kepada kamu,
disebabkan apa yang kamu telah
lakukany.

«Kamu beroleh di dalamnya
pelbagai jenis buah-buahan, untuk
kamu makan daripadanya».

Sesungguhnya orang yang
berdosa itu kekal selama-lamanya
di dalam azab neraka Jahannam.

Tidak diringankan azab itu
daripada mereka, dan mereka
berputus asa di dalamnya.

Dan kami tidak menzalimi
mereka, akan tetapi mereka yang
menzalimi diri mereka sendiri.

Dan mereka menyeru: « Wahai
Malik®! Biarlah Tuhanmu
mematikan kami» Malik
menjawab: «Sesungguhnya kamu
tetap kekal di dalam azaby.

«Sesungguhnya Kami telah
menyampaikan kebenaran kepada
kamu (melalui rasul Kami), akan
tetapi kebanyakan kamu tidak
suka kepada kebenaran ituy.

Ataukah mereka telah
merancangkan suatu tipu daya

1 Malik ialah malaikat penjaga neraka.

(jahat), maka sesungguhnya Kami
telah merancang (mengatasi tipu
daya mereka).V

Ataukah mereka menyangka
bahawa Kami tidak mendengar
rahsia dan bisikan-bisikan
mereka? Sebenarnya (Kami
mendengar) dan para utusan
Kami (malaikat) selalu mencatat
di sisi mereka.

Katakanlah (wahai Muhammad,
kepada mereka yang musyrik itu):
«Jika benar Allah Yang Maha
Pemurah itu mempunyai anak
maka akulah orang yang pertama
yang akan menyembah anak itu.»

Maha Suci Tuhan pemilik langit
dan bumi, Tuhan pemilik Arasy
daripada apa yang mereka
sifatkan itu.

Maka, biarkanlah mereka (wahai
Muhammad) tenggelam dalam
kesesatan mereka dan leka
bermain-main (dalam dunia
mereka), sehingga mereka
menemui hari yang dijanjikan
kepada mereka (untuk menerima
balasan).

Dan (ingatlah), Allah jualah
Tuhan yang berhak disembah di
langit, dan Dialah Tuhan yang
berhak disembah di bumi, dan
Dialah Yang Maha Bijaksana lagi
Maha Mengetahui.

P PPN 1 PP
&)@ﬁj}éﬂ}t‘ﬂj\;\dﬁf\
CpeThalitiy

AU rae S

S £ o5

IS NI TP AT

S BAISCAE S

1 Kaum musyrikin Mekah bukan saja benci kepada kebenaran, bahkan mereka juga telah
merancang hendak membunuh Nabi Muhammad s.a.w. Tapi rancangan itu gagal, kerana
Allah juga mempunyai rancangan untuk menyelamatkan Nabi Muhammad s.a.w.

Dan Maha Suci (Allah) yang
memiliki kuasa pemerintahan
langit dan bumi dan apa yang
ada di antara keduanya. Dan

di sisiNyalah ilmu tentang hari
kiamat dan hanyalah kepadaNya
kamu dikembalikan.

Dan orang yang menyeru
kepada sesuatu selain Allah,
dia tidak akan mendapat
syafaat (pertolongan di akhirat)
kecuali orang yang mengakui
yang hak (tauhid) dan mereka
meyakini(nya).®"

Dan sesungguhnya jika engkau
(wahai Muhammad) bertanya
kepada mereka: «Siapakah yang
menciptakan mereka?» Pasti

mereka akan menjawab: «Allahy.

(Jika demikian) Bagaimana
mereka dapat dipesongkan
(daripada menyembah Allah).

(Allah mengetahui) ucapannya
(Muhammad): «Ya Tuhanku,
sesungguhnya mereka ini adalah
kaum yang tidak berimany.

Maka berpalinglah daripada
mereka dan katakanlah: «Salam
(selamat tinggal)». Kelak mereka
akan mengetahui (nasib mereka
yang buruk).

1 Nabi Muhammad s.a.w dan nabi yang lain dapat memberi syafaat setelah diberi keizinan
oleh Allah.





